
ABSTRAK

Kajian ini dijalankan untuk mengkaji keberkesanan dua jenis antelmintik terhadap
serangan endoparasit dalam ternakan kambing. Objektif kajian ini adalah untuk
mengkaji kesan penggunaan Albendazol dan Ivermektin terhadap kawalan populasi
endoparasit di dalam temakan kambing. Kedua-dua ubat cacing ini diberikan mengikut
berat badan kambing secara individu. 0.2 mg per kg Ivermektin diberikan kepada
kambing melalui suntikan manakala 20 mg per kg diberikan kepada kambing melalui
oral. Kiraan telur cacing mula diambil seminggu sebelum rawatan diberikan. Kajian ini
dijalankan di ladang dan makmal Fakulti Pertanian Lestari. Sebanyak 10 ekor kambing
kacukan Boer dan 10 ekor kambing Katjang betina digunakan dan diberi 2 jenis
rawatan. Kajian telah berjalan selama 9 minggu. Data dikumpul setiap 7 hari bagi
melihat populasi endoparasit dalam kambing. Terdapat perbezaan bererti terhadap
kawalan populasi endoparasit selepas pemberian Ivermektin dalam kambing (p <
0.05). Pemberian Albendazol untuk menangani jangkitan endoparasit tidak
menunjukkan perbezaan berertl (p > 0.05). Kesimpulannya, kedua-dua jenis ubat
cacing boleh digunakan untuk mengawal populasi endoparasit dalam kambing.
Walaubagaimanapun, satu kajian jangka panjang perlu dijalankan untuk memastikan
jadual pemberian ubat cacing yang berkesan dapat dihasilkan.

EFFICACY OF ANTHELMINTICS AGAINST ENDOPARASITIC INFECTIONS IN
GOATS

ABSTRACT

This study was oconducted to investigate the effiacy of anthelmintics against
endoparasitic infections in goats. The objective of this study is to investigate the
effectiveness of Ivermedin and Albendazole towards endoparasitic population control
in goats. Both anthelmintics was given to the goat by individual weight. 0.2 mg per kg
of Ivermectin was given to the goat via subcutaneous and 20 mg per kg was given
orally. The study was conducted in the field and laboratory of Faculty of Sustainable
Agriculture (FSA). A total of 10 Boer goats and 10 Katjang goats were used and
treated with 2 types of treatment. The study had run for 9 weeks. Data was collected
every 7 days to see endoparasites population in goats. There are significant differences
on population of endoparasites after Ivermectin administrated to the goat (p < 0.05).
However, Albendazole administration does not indicate any significant difference (p >
0.05). In condusion, both anthelmintics can be used against endoparasitic infections in
goats. However, a long-term trial needs to be conducted to ensure a proper

anthelmintics schedule could be designed.

BAB 1

PENDAHULUAN

1.1 Pengenalan

Ruminan kecil seperti kambing memainkan peranan penting dalam menangani masalah
kekurangan bekalan makanan dunia. Ciri pembiakan kambing yang lebih cepat serta
efisien dari segi kos berbanding temakan ruminan lain mampu menangani masalah
kekurangan makanan akibat populasi dunia yang semakin meningkat (Devendra, 1982).
Untuk memastikan kecekapan pengeluaran, kesihatan serta kebajikan ternakan perlu di

ambil berat,

Masalah kesihatan yang sering terjadi dalam ternakan kambing adalah serangan
parasit dalaman. Nematod adalah antara parasit yang mengekang produktiviti temakan.
Antara spesis parasit ini adalah Neoascaris vitulorum, Haemonchus contortus,
Trichostrongylus  vitrines, dan Nematodirus battus. Parasit-parasit ini boleh
menyebabkan hos mereka menghidapi penyakit seperti cirit-birit, penghidratan, kadar
tumbesaran rendah, dan anoreksia (Abd. Wahab, 2007). Bilangan cacing yang kadang
kala sangat sedikit sehingga ia mungkin tidak disedari tetapi populasi yang sedikit itu
masih boleh menyebabkan kematian (Abd. Wahab, 2007). Penyakit- penyakit yang
disebabkan oleh nematod ini akan menyebabkan kerugian terhadap penternak akibat
pengurangan produktiviti dan peningkatan kos perubatan (Kahan, 2007).

Ubat cacing yang mampu membasmi cacing gelang sepenuhnya daripada
ruminan belum dapat ditemui. Namun begitu, antelmintik ataupun ubat cacing boleh
digunakan untuk mengawal serangan cacing dalam ruminan (Armour et al,, 1987).
Walaubagaimanupun, beberapa kajian yang telah dijalankan menunjukkan keimunan
beberapa spesis cacing terhadap antelmintik (Matthews, 2009). Keberkesanan

antelmintik untuk manfaat dari segi kebajikan haiwan dan produktiviti haiwan berkurang
dengan peningkatan kerentanan parasit (Besier dan Leathwick, 2013). Sekiranya hal ini
berterusan, penggunaan antelmintik mungkin tidak mampu mengawal serangan

endoparasit lagi.
1.2 Justifikasi

Kajian ini direkabentuk untuk mengkaji keberkesanan dua jenis ubat cacing terhadap
serangan endoparasit dalam kambing di Fakulti Pertanian Lestari. Kajian ini periu
dilaksanakan kerana jangkitan endoparasit akan menghalang penghasilan kambing yang
sihat (Saleha, 1994). Justeru, antelmintik yang terdapat di ladang Fakulti Pertanian
Lestari (FPL) perlu dikaji keberkesananya. Hal ini mampu mengurangkan perbelanjaan
yang berlebihan terhadap ubat cadng yang kurang berkesan. Kajian ini juga mampu
mengenalpasti kadar kerentanan endoparasit terhadap ubat cacing yang sering diberikan

kepada kambing di FPL.
1.3 Objektif
Berikut merupakan objektif kajian ini:

I Untuk mengkaji perbezaan tahap jangkitan endoparasit di antara kambing
Katjang dan kambing kacukan Boer.

ii. Untuk menilai perbezaan kesan pemberian ubat cacing yang berbeza terhadap
jangkitan endoparasit dalam kambing Katjang dan kambing kacukan Boer.

1.4 Hipotesis

i.  Ho: Tiada perbezaan bererti antara tahap jangkitan kambing Katjang dan
kambing kacukan Boer.

Ha: Terdapat perbezaan bererti antara tahap jangkitan kambing Katjang dan
kambing kacukan Boer.

Ho: Tiada perbezaan bererti antara kesan pemberian ubat cacing yang berbeza
terhadap jangkitan endoparasit dalam kambing Katjang dan kambing kacukan

Boer.

Ha: Terdapat perbezaan bererti antara kesan pemberian ubat cacing yang
berbeza terhadap jangkitan endoparasit dalam kambing Katjang dan kambing
kacukan Boer.

Ho: Tiada perbezaan bererti antara kesan pemberian ubat cacing yang berbeza
terhadap jangkitan endoparasit dalam kambing Katjang dan kambing kacukan
Boer.

Ha: Terdapat perbezaan bererti antara kesan pemberian ubat cacing yang
berbeza terhadap jangkitan endoparasit dalam kambing Katjang dan kambing
kacukan Boer.

BAB 2

ULASAN KEPUSTAKAAN

2.1 Pendahuluan

Industri ternakan di Malaysia merupakan salah satu industri yang menjadi tunjang
dalam pembangunan sektor pertanian negara. Pembangunan industri ini mampu
memastikan keselamatan bekalan makanan negara serta mengurangkan
kebergantungan negara terhadap daging import. Industri temmakan di Malaysia
terbahagi kepada dua subsektor iaitu ruminan dan bukan ruminan. Sektor ruminan
terdiri daripada ternakan lembu, kerbau, biri-biri, dan kambing manakala sektor bukan
ruminan terdiri daripada ternakan poltri dan khinzir. Kebanyakanya pengusaha
ternakan ruminan adalah peternak kecil-kecilan yang menyebabkan kurangnya sumber
untuk memenuhi keperiuan penduduk. Hal ini menyebabkan Malaysia terpaksa
mengimport daging dan tenusu dari negara luar seperti India dan Australia (Mohamed,

2007).

Berdasarkan Jadual 2.1, pada tahun 2014, kadar sara diri bagi daging lembu,
daging kambing dan hasil tenusu masing-masing adalah 24.84%, 13.10%, dan
12.93%. Kadar sara diri bagi poltri, telur dan daging khinzir pula masing-masing adalah
93.87%, 104.87%, dan 120.55%. Melalul statistik ini, populasi terakan bukan
ruminan dlihat lebih banyak berbanding ternakan ruminan.

Jadual 2.1 Kadar sara diri produk ternakan bagi tahun 2006 — 2014 (%)

Komoditi 2006 2010 2014
Daging Lembu 21.78 30.12 24.84
Daging Kambing 8.99 12.13 13.10

disambung...

Jadual 2.1 Kadar sara diri produk ternakan bagi tahun 2006 - 2014 (%)

Komoditi 2006 2010 2014
Poltri 98.85 95.36 93.87
Telur 124.94 105.36 104.87
Daging Khinzir 109.06 114.63 120.55
Susu 4.66 8.49 12.93

Sumber: Jabatan Perkhidmatan Veterinar Malaysia, 2015

Kekurangan dalam sektor ruminan ini terutamanya ternakan kambing biasanya
dikaitkan dengan beberapa faktor seperti kekurangan tanah, harga makanan yang
tinggi, harga import lebih murah, penglibatan sektor swasta yang lemah, serta
kekurangan baka berkualiti, kepakaran dan tenaga kerja (Dasar Agro-makanan Negara
2011-2020). Selain itu, kurangnya pendedahan dan teknologi dalam pencegahan dan
kawalan penyakit turut menyebabkan sektor ruminan ini kurang diceburi (Mohamed,

2007).
2.2 Penyakit Lazim Kambing

Penyakit merupakan satu keadaan apabila badan dan fisiologi ternakan tidak dapat
berfungsi secara normal. Sesuatu penyakit mempunyai tanda-tanda atau simptom
tertentu yang boleh digunakan untuk membantu pegawai veterinar membuat rawatan.

Penyakit merupakan faktor utama yang menyebabkan kadar pengeluaran
ternakan menjadi rendah sama ada kerana kematian atau pengurangan hasil daging
atau susu. Oleh itu, penjagaan kesihatan ternakan amatiah penting untuk memastikan
temnakan sentiasa sihat dan dapat memberikan pulangan maksimum melalui
pertumbuhan yang optimum, kadar kelahiran yang tinggi dan kadar kematian yang

rendah.

Jadual 2.2 Faktor penyakit kambing

Punca Penyakit Huraian
Jangkitan Kuman  Kuman terbahagi kepada tiga jenis iaitu virus, bakteria dan
protozoa. Kuman boleh masuk ke dalam badan melalui

berbagai-bagal cara, misalnya melalui luka-luka pada kulit,
melalui salur pernafasan dan rongga-rongga lain.

Kecederaan Kecederaan boleh disebabkan oleh kemalangan, terjatuh dan
sebagainya yang menyebabkan anggota badan tercedera, atau
tisu-tisu dan organ-organ luka dan pecah serta tidak dapat
berfungsi dengan sempurna. Luka di kulit boleh dijangkiti oleh
kuman sehingga terjadi jangkitan sekunder.

Parasit Dihinggapl parasit sama ada parasit dalaman atau parasit
Juaran. Parasit boleh ditakrifkan sebagai organisma yang hidup
di luar atau di dalam seekor ternakan (perumah) dan di situ ia
mendapat segala nutrien untuk hidup. Jika bilangannya terialu
banyak, parasit boleh ~membebankan perumah dan
menyebabkan pertumbuhan dan pengeluaran temakan
berkurang. Jika jangkitan parasit ini berlarutan, ternakan
(perumah) akan mati disebabkan tidak mendapat nutrien yang
mencukupi atau sebab-sebab sekunder lain. Parasit dalaman
seperti cacing pipih dan cacing gelang boleh menjangkiti usus,
hati, paru-paru dan jantung serta menjejaskan fungsi-fungsi
organ yang terlibat. Parasit luaran seperti kutu, tungau dan
agas-agas penghisap darah ternakan di samping membawa
protozoa yang boleh menyebabkan penyakit kain terjadi.

Keracunan Termakan racun, sama ada sengaja atau tidak. Contoh bahan-
bahan yang mengandungi racun ialah racun rumpai, racun tikus
dan tumbuhan yang beracun seperti jenis-jenis ubi tertentu dan
paku-pakis. Beberapa jenis pokok kekacang mengandungi
bahan beracun (toksin) yang kesan racunnya tidak dapat dilihat
serta-merta, tetapi jika dimakan berterusan barulah muncul
tanda-tanda keracunan.

disambung...

Jadual 2.2 Faktor penyakit kambing
Punca Penyakit Huraian

Kekurangan zat Kekurangan zat makanan seperti karbohidrat, protein, asid
lemak periu, serta unsur mineral makro dan mikro boleh

menyebabkan kadar penyerapan zat menjadi rendah dan
ternakan akan menunjukkan tanda-tanda penyakit.

Keturunan Penyakit metabolisma yang berpunca dari dalam badan
biasanya berkaitan dengan keturunan sesuatu kumpulan dan
sukar dirawat kecuali dengan mengesan punca penyakit
tersebut dari segi aktiviti-akiviti metabolisma contohnya enzim
yang berkaitan.

Sumber: Abdul Wahab (2007)

Terdapat pelbagai masalah dan penyakit bagi kambing tetapi punca utama
kematian kambing adalah disebabkan oleh jangkitan cacing ataupun endoparasit
(Abdul Rahuman dan Kamaraj, 2011).

2.2.1 Endoparasit

Jangkitan cacing ataupun endoparasit boleh menyebabkan kerugian ekonomi yang
besar (Mohamed, 2007). Di Malaysia, terdapat lebih kurang 6 spesies cacing yang
sering dijumpai dalam kambing.

Jadual 2.3 Jenis-jenis cacing

Cacing Nama biasa Organ Saiz Tanda klinikal
Nematod
Haemonchus  Barber’s pole  Abomasum 10-30 mm Tiada atau sedikit
contortus worm dan wire cirit-birit anemik,
worm bengkak (bottle jaw),
kurus dan lemah

Cooperia spp. Cooperid Usus kecil 5-8mm  Cirit-birit berterusan,

tidak anemik, kurus
disambung...

Jadual 2.3 Jenis-jenis cacing

Cacing Nama Biasa Organ Saiz Tanda Klinikal
Cestod
Moniezia Spp Mitk Usus Kecil >2M Tidak menunjukkan
Tapeworm tanda klinikal
Trematod
Fasciola Gigantica Giant Liver Saluran 35mmX15 Kematian secara
Fluke Hempedu mm tiba-tiba, Anemik,
Sakit di bahagian
abdomen
Paramphistomum Rumen Rumen, 5-15 mm Cirit-birit
Sp. Fluke Reticulum berterusan, Anemik,
Lemah

Eurytrema Pancreatic Pankreas 8-16 mMm X6 Tiada tanda-tanda
Pancreaticum Fluke mm klinikal yang jelas

Sumber: Jabatan Perkhidmatan Veterinar, 2015

Walaupun terdapat banyak jenis cacing di dalam kambing, namun kebanyakan
kematian adalah disebabkan oleh nematod (Sargison, 2012). Contohnya, cacing
Haemonchus contortus yang menghisap darah daripada dinding abomasum,
menyebabkan anemia (kurang darah) dan hypoproteinemia (kurang protein dalam
darah) walaupun keupayaan perut abomasum untuk mencema makanan tidak terjejas

(Sargison,2012).

Jangkitan cacing Haemnonchus contortus akan menyebabkan haiwan menjadi
pucat, kurang selera makan dan lemah. Pemeriksaan bedah siasat pada abomasum
menunjukkan kehadiran cacing halus yang berwarna kemerah-merahan. Kandungan
'perut abomasum berubah menjadi kemerah-merahan disebabkan kehadiran darah,
sementara dinding abomasum kelihatan pendarahan kecil (Sargison, 2012). Jika
jangkitan berterusan, kambing akan kehilangan berat badan, menjadi semakin kurus
dan akhirnya mati (Sargison, 2012).

2.2.1.1 Biologi, bionomik dan kitar hidup nematod

Kebanyakan nematod berbentuk seperti silinder yang menirus di kedua-dua belah
hujungnya. Badan nematod dilitupi oleh suatu lapisan lutcahaya dan tidak berwarna
yang dipanggil kutikel (Rajah 2.1). Kebanyakan organ dalaman cacing berbentuk
filamen dan terampai di dalam rongga badan yang berisi bendalir (Rajah 2.2).

Saraf tunjang
Kutikel

Ovari

—+— Usus
L Salur kumuhan

oy Otot
A@ ’ Hipodermi

Saraf ventral

Rajah 2.1 Keratan melintang nematod
Sumber: Armour et al, 1987

ecincin SarafEsofagus Usus Rektum
P : !

Ovari ‘ —| = Telur Dubur
(b) Uterus Vulva Ruji Penyokong

Bursa

Testis Spikul

Rajah 2.2 Keratan bujur satu nematod yang menggambarkan:
(a) sistem pencernaan, kumuhan dan saraf
(b) Sistem pembiakan bagi nematod betina dan jantan
Sumber: Armour et al. 1987

Nematod jantan biasanya lebih kecil daripada nematod betina yang
mengeluarkan telur atau larva. Sepanjang perkembangannya, nematod bersalin
kelongsong pada selang masa yang tertentu dengan menanggalkan kutikeinya. Dalam
kitaran hidup yang lengkap, berlaku empat kali pertukaran kelongsong. Peringkat larva
yang berturutan ini diistilahkan sebagai Li, Ly, L3, La dan akhimya Ls iaitu cacing
dewasa (Matthews, 2009).

Pemindahan jangkitan dari satu perumah akhir ke perumah akhir yang lain
jarang berlaku bagi nematod. Biasanya, perkembangan tertentu periu berlaku teriebih
dahulu sama ada di dalam najis haiwan ataupun di dalam spesies haiwan yang lain,
jaitu perumah sementara, sebelum jangkitan terjadi (Armour et al., 1987).

Nematod akan matang sepenuhnya apabila masuk ke perumah terakhir.
Nematod akan mengambil nutrisi dalam badan perumah untuk membesar dan
membiak. Hal ini akan menyebabkan perumah kekurangan nutrisi yang cukup (Armour

et al., 1987).

Cacing
dewasa

- @&
Telur
- @aipindahkan
di dalam

8%

3

3 yang ditelan
melalui rumput
akan menjadi L.dan
Ls dalam perut

#
¥

3

]

g" Telur menetas

__.’ padaharike S5+

Peringkat ke
3 lanva (L)
berpindah

ke rumput
pada Peringkat pertama
minggu ke 3 1arva dalam najis (L)

Permgkat ke 2 larva dalam najis

Rajah 2.3 Kitar hidup nematod
Sumber: Armour et al, 1987

2.2.1.2 Endoparasit Protozoa
Selain daripada nematod, endoparasit yang sering dijumpai dalam kambing adalah

Eimeria sp. iaitu sejenis endoparasit jenis protozoa (organisma sel unggul).
Endoparasit ini juga dikenali sebagai Cocxidia (Conboy dan Zajac, 2006).

